
Mamanafi ahathaqi mba squlla sha
Atqeib ané saafara u fiine gidi
azdadakgedge.




Atqeib adé saafare fiine dqukqunui.
Shamba dgafarané ane¢ hulu are tha
mamanarile ma alé shin adoqi min
thofior aafidman.




A maré hulu are maré geeru u ané
bar6o dqokgotha fiine, “Nai squlla
fig6?” Ané kqala maabaloéqi bar6
sha fiine squlla Atqéib. Ané
dqokqotha shif, shamba squllane,
an¢ kqala fiinéqi shifi, sha fiine squlla
Ashuni. U Atqéib wala nine fagada
gin kqalaga fiiné maabalo ashan fiine
squlla Ashini. Ashini gane
dqokqotha Atgéib, “Waan¢ adiiidon-
né?” Ané pqula fiiné aafia adigané. A
Ashuni shifi kqala fiinéqi, “Lé ali
aafalo adino fiinén shin adili.”



Ashuni bar6 ahathé an¢ kqalné
Atqgeibéqi, “Ma g6 dami azaad ngo
hasqulo af zaa ma thinfia mbaqa.
Min mba kqodiné baré an thinia baro
shifi mbankqo.” Atgéib bar6 adaqi
ma fiine al¢ bidi azaada kqedqe alu
lémmii kqodaqi.




Shamba maadald Ashuni ashan
azdada mba damala Atqeib sha
kqoodaqi, 4né kqala fiinéqi, “Ngo
dqukqa alu shifi.” Ashini baro6 kqgala
Atgéibeqi, “Wala figé daagali
azaadankqo, badalin kqodde mbaga
ashan min gabul figd pquloogali sha
al1 squlla Ashini, maaba shini ya-
gani mba wala kqithu are. Ashan
shambalé ma ngo fédqi sha sqoma
ngoo thinthinale damli illa dashutha-
ga Ngoqi na are dqukqunui.”



Atqeib gibilé shin fiine shuthalé na
are dqukqunui fiine sqoomagala
thifithifi thifiané.



10

Shamba zaa maré millan 4 hulan fia
mare,




ane¢ gane kqgala fiineqi, “Wala figo
sqomgali thifithifi illa ma figd shuth-
aliqi gane na are mba

daar6oqi.” Atgéib gibilé fiine gane
shuthalaqi na are dqukqinan mba
gashaqi.

Ashuni bar¢ iishaqi wala ma fiine
sqomi Atqéibé azzaad. Nine ahathé,
niine bakga Atqéib ma alé dirshi tha
sqakqa alu, fiine ade u ané kqalaga,
“Gudishe thalo ashan figo6 pquloogali
shamba squllagi u figd madqiiigi.”
Atqgeib dirshe thalo aana bakqala
fiine.

Habithafi min mba ihan¢ fiine féésha
are ma mamanaf kqali fiin€qi ba sha
an¢ ada huuyu ashara, ané shéhéra
thaaba gambi huuyu sdbaqa u ané
gane ada thaarathé huuyt ashara, an¢
bar6 agadqa thaba, ma fiine mauafa
dudu thaaba ané fuura holononin.

Ané hasqula dqukqindii thaaba gam-
bi u dqukqunun thaaba pqishi. Mba
damné thaaba pqishi, an¢ squa aré
pqishiyt thafi u mba damné thaaba
gambi an¢ squa aré gambiyu than.
Sha are barod an¢ ba maada fiiné aani.
Atqeib baro ahathé shamba shukqa
nine alu an¢ gia gifilo shamba
féshanéne huluo fiineéqi u fuarané
baro na sqisqia duudulo damané tha
ninele.

Atqeib bar6 ahathé shamba sqara
fiine are fiine kqapqa kqaitha fidgané
thifidané ma gudi u fiine saafara
asafarakqedqe mba zia nine alu.

Shamba adan¢ mba dqafarané fiine
wassalé tha alhillamanu, fiine nazalé
tha mamanan u ashari agura mba
adaaralonno u Ashuni mba biido
fiineqi na are zii thalo shakqali maa-
baloéqi. Maabalo thikgala Atqeib ma
alé kqoli are u wala madi aaiii.




Ané kqgalné maabaloéqi, “Ngé mus-
qigali aréqa an¢ dgasha. Nan
daafiogéqi?” Ané kqalga maaba
dqailo, “Ali daa fig6 thaafi
holofionif.”

Ma mar¢ al¢ roothuqi, Ashini
thikqo6 mare ali. Shamba maadané
Atgeibi ashan maabathi giogané
roothd shiininé, fiine shukqga alu, ané
bar6 kgala maaba dqaiié,
“Busgafiinno, maaba agorthénno,

afi mufa af fia dofio.” Ané baro
kqalga agural6 shifi, “Shainé
giifiane?” Ané kqalla Ashuni, “Afi
fudqaga ful, an diira ala.”

Fadqaga mare ful, baro nine squlala
Ashuni, ma al¢ adi agundi gundi fiine
baro sqikqgé tha fultéqi.

An¢ bar6 kqalga aguralo, “Maaba
fudqi agudin¢ an tha busqan sha ané
fia dofio Ninéfi mushine thay.”




Atqeib bard shuusha maabalé musqa
fiine are fnine bad¢ u Ashini mushe.

